
Kathleen Fitzpatrick, membru kareira ida husi servisu 
negosiu Estranjeiru EUA nian, klase Ministru Konselor 
ne’ebe hetan pose sai Embaixadora Estadus Unidus ba 
Repúblika Demokrátika Timor-Leste iha loron 22 
Dezembru 2017.  

 
Kathleen Fitzpatrick antes ne’e servisu hanesan Principal Deputy Assistant 
Secretary iha Departementu Intelligence and Research (INR) Ministériu Negosiu 
Estranjeiru EUA nian. Antes servisu iha INR, Embaixadora Fitzpatrick servisu 
hanesan Xefe Gabinete ba Under Secretary for Civilian Security, Democracy, and 
Human Rights. Antes ne’e mo’os nia servisu hanesan Adjuntu Asistente Sekretariu 
iha Departementu Demokrasia, Direitus Umanus no Traballu ne’ebé nia haree liu 
asuntu sira konaba direitus umanus, demokrasia no liberdade relijioza iha Mediu 
Oriente, Amerika Latina no Azia Leste.  Sra. Fitzpatrick okupa mo’os pozisaun 
lideransa sira iha Ministériu Negosiu Estranjeiru EUA nian iha biro Europa no 
Eurazia nian hanesan Diretora ba Departementu Asuntu Sul Europa no hanesan 
mo’os Diretora  ba Asuntu Nórdicos e Bálticos. Nia uluk hanesan mo’os Konsileira 
Polítika iha Embaixada EUA iha Madrid, Xefe Asuntu Politíku iha Embaixada 
EUA Moscova no Misaun EUA nian ba NATO iha Bruxelas, inklui Vice Konsul 
iha Antwerp, Bélgica. Sra. Fitzpatrick nia pozisaun sira seluk mak Diretora 
Interinu ba Biro Asuntu Polítika Militar, Xefe Asuntu Polítika iha Eskritório 
Organizasaun Internasional Nações Unidas no Diretora Departementu Near 
Eastern Affairs. Nia mo’os servisu iha Sekretariadu Ezekutivu no sentru operasaun 
Ministeriu Negosiu Estranjeiru nian.   
 
Embaixadora Fitzpatrick hasai Mestradu Siensia Polítika husi Georgetown 
University no Mestradu Estudu Siguransa Sosial husi United States National War 
College. Nia simu prémiu Presidential Rank, Ministeriu Negosiu Estranjeiru nia 
Prémiu Arnold L. Raphel Award iha 2017 (Ba nia lideransa, orientasaun no 
dezenvolvimentu professional ba nia maluk sira) no prémiu sira seluk onra 
Superior no Meritóriu husi Ministeriu Negosiu Estranjeiru nian. Nia koalia lian 
spañol, Russo, holandês, francês no hatene witoan árabe. 
 


